
                                                   2015-2016 оқу жылы 

Мақсаты: 1986 жылғы желтоқсанда орталықтың әміршіл - әкімшіл солақай саясатына қарсы алғаш рет бас көтеріп демократия жолында құрбан болған ұл қыздарымыздың ерліктері жайында түсінік бере отырып, жастардың алаңға не себепті, қандай мақсатпен шыққандығын жете түсіндіру. 1986 жылы желтоқсан оқиғасын оқушыларға
таныстыру.Желтоқсан оқиғасының неден бастау алып,оның не себепті қамды оқиғаға ұласқанын ашып көрсету.Өз отанын,туған жеріне деген сүйіспеншілігін арттыра отырып,отаншылдыққа,елжандылыққа,еліміздің рәміздерін қастерлеуге тәрбиелеу.
Тәрбиелігі: Өз Отанына, туған жеріне деген сүйіспеншілігін арттыра отырып, өз анна тілін, әдет-ғұрпын, салт-дәстүрін сақтай білуге патриоттық сезімге тәрбиелеу. 
Дамытушылығы: Әрбір жеке тұлғаның еркін сөйлеп, өз пікірін, ойын айта білу қабілетін дамыту. 
 Көрнекіліктері:  Қайрат Рысқұлбеков, Сабира Мұхамеджанова,  
Ербол Сыпатаев, Ләззат Асанова суреттері.  
«Ар намысым, қасіретім, мақтанышым – Желтоқсан» атты  
плакат. Желтоқсан тақырыбындағы топтардың қабырға  
газеттері және буклеттер. Қанатты сөздер. Кітап көрнекілігі.Түрлі қанатты сөздер. «Желтоқсан желі ызғарлы», «16 желтоқсан Тәуелсіздік күні», «Тәуелсіздік монументінің суреті» Желтоқсан құрбандарының суреттері.

1. Алғы сөз. 
Армысыздар құрметті ұстаздар, қадірлі қонақтар, оқушылар. Бүгін біздің еліміздің сан мың жылдар бойы найзаның ұшымен, еліміздің ерен ісімен, кешегі дүниені дүр сілкіндерген Желтоқсан оқиғасымен келген тарихымызда алтын әріптерімен жазылып қалған «Ар намысым, қасіретім, мақтанышым – Желтоқсан» атты тәрбие сағатымызды ұсынамыз. 

Армысыздар, құрметті ұстаздар, оқушылар және қадірменді қонақтар! Бүгінгі Тәуелсіздігіміздің 24 жылдығына арналған «Елімнің еркіндігі –Тәуелсіздік » атты тәрбие сағатымызға қош келдіңіздер! 

Тәуелсіздік - ең басты құндылығымыз. Тәуелсіздікке қантөгіссіз, бейбіт түрде қол жеткізгеннен кейін ғана елімізді әлемнің өркениетті мемлекеттерінің қатарына қоса алдық. 24 жыл ішінде тәуелсіз Қазақ елін қалыптастырып, нарықтың қиын өткелектерінен аман өткізіп келеміз. Осы кезеңде Қазақстанды дүние дидарындағы ең мықты мемлекеттер танитындай, сыйлайтындай деңгейге жеткізген тұңғыш Нұрсұлтан Назарбаевтай көреген саясаткердің ерен еңбегін дәл бүгін және әрқашанда айтып өтеміз. 
Тәуелсіздік күні еліміздің барлық азаматтары үшін орны ерекше мереке деп білеміз, себебі, осынау жүрекжарды қуанышқа толы күнді ата - бабаларымыз ғасырлар бойы армандап, күтумен өтті.

Мерей :
 Шайқалмасын ешкімнің шаңырағы, 
Бақыт көрсін Отанның сан ұланы. 
Енді ағайын, көгінде қалықтасын, 
Қазағымның қастерлі - Әнұраны! 

Желтоқсанда Алматыда, ақ қарда, 
Алма бақтар ак қырауға батқанда, 
Күңірене күн күркіреп тау жақтан, 
Жайдың оты жалаң қақты шатқалдан.

Жүргізуші: 
Армандарды жақындатып тым алыс,
Біздің жаққа жеткен екен жылы ағыс.
Егемендік - ел бақыты, ертеңі, 
О, халайық! Құтты болсын қуаныш!

Азат өлкем күндей күлген шығыстан,
Асыл елім жан - жүректі ұғысқан.
Ата бабам аңсап өткен бақытым, 
Айналайын, Қазақстан - Гүлстан!
2. Әнұран. 

Жүргізуші:
1986 жылы 16-17 желтоқсанда Алматы қаласы бұрынғы астанамыз, қазіргі бас қаламызда мыңдаған қазақ жастары наразылық білдіріп,шеруге шықты. Олар: «Тәуелсіздік керек!» қазақ елінің өз көсемі сайлансын!-деген тілек білдірді.Сол кездегі Қзақстан Компартиясының орталық комитетінің 18 минутқа созылған Дінмұхамед Ахметұлы Қонаевтың орнына Кеңестер одағының Комунистік партиясы Разуловсийдің ұсынысы бойынша Генадий  Колбинді тағайындаған.  Республика жұртшылығы бұл адаммен мүлдем бейтаныс болатын, бұл сылтау ғана, елі киіздің көп жылдар бойы ой санасына қордаланып жатып шыдам – шарқы таусылып барып, бұрқ етіп шыққан арман көрінісі еді. Өз елінің тәуелсіздігін талап етіп шеруге шыққан жастарға «Бұзақылар», «Ұятшылдар» , «Нашақорлар» деген кінәлар тағылды.
                      Қағалар билік алған күн.
                      Адал мен арсыз, аярды,
                      Айырып халық ұққан күн.
                      Саф алтындар бәз баяғы
                     Сары жез болып шыққан күн.
Жасмин :  
Сүймейтұғын болдық қой, сүймей ғұмыр 
Көлеңкеміз күннен де тимейді нұр. 
Колбин деген кім екен, қайдан келген? 
Уа, сыртымыздан қашанғы билейді бұл? 

Тәуелсіздік оңайлықпен келмейді, 
Бізге оны ешкім аяп бермейді. 
Тәуелсіздік – Қайрат, Ляззат, Ерболдың, 
Тас көшеде тас-талқан боп өлгені. 

(Осыдан 25 жыл бұрынғы Алматы оқу орындарының бірінің жатақханасының алдындағы оқиға). 
3. Көрініс : «Қазақ жастарының алаңға шығуы»
- Қыздар, мен газет әкелдім. 
- Не жаңалық шығыпты? 
- КОКП Орталық Комитетінің хатшысы Д.Қонаевты алып, орнына  
В.Колбинді тағайындапты. 
- Колбин деген кім екен? 
- Қайдан келіпті? 
- Колбин Ульяновтан келіпті. 
- Қазақстанды өзіміздің қазақстандық азамат басқарсын! 
- Біз демократияны талап етеміз. 
- Қане жүріңдер, қыздар, жігіттер алаңға кетейік!
 
/сахна алдына ержүректі  желтоқсан батырлары шыға бастайды/
 Анель:         Демократияны  бұғаудан босатыңдар,
                       Әр халыққа өзінің  көсемі керек...
 
 Талшын:
                      Сүрмейтұғын болдық қой күймей ғұмыр,
                       Көлеңкеміз. Күннен де тимейді нұр.
                       Колбин деген кім екен, қайдан келген,
                       Уа, сыртымыздан қашанғы билейді бұл?
 
Мерей:
                       Бұл дегенің  ҚКП-да беделдің қалмағаны,
                       Тілің құрып барады білесің бе?
 
 
     Жансая :       Өгей қозы  біз болдық енемізге,
                             Келімсектер шықты ғой төбемізге.
                             Ақиқат жоқ, маңайың толған аңыз,
                            Жүр екенбіз тұманды жолда нағыз.
/ Сахнаға осы сәтте милиция мен солдаттар шығады/
 
Милиция: Тараңдар, әйтпесе күш қолданамыз!
\ сол сәтте сойылмен соғу, қыздардың шашынан сүйреу, тепкілеу, айқай шу шығады\
 
-    Бар болғаны  осы еді қылмысымыз,
Савицкий  көрген жоқ бір кісіміз.
Кейін соның қазасы танылғанда,
Аң-таң болып, қан жылап тұрды ішіміз.
Темір құрсау біздерді бүргені шын.
Мұң шағады қапаста кімге құсың.
Ақ-қараңды  тексерер  түрме деген,
Концлагерь  болды ғой біздер үшін.
\Осы сәтте екі солдат бір қыз, бір жігітті алаңға  сүйреп әкеліп, тепкілеу,айқай- шу, алаң қызыл қанға боялады


Жүргізуші:         
1986 жылғы 16 желтоқсанда бүкіл жастары тотаритарлық режимге ашық қарсылық көрсетті.Міне,осындай ұмытылмас оқиғадан бері 23 жыл өтті.Өмір-өзен толқындары сол кезден бізді алыстатып бара жатса да жүрегімізде мәңгі ұмытылмас бір нәрсе қалды.Ол үшін дүниені дүр сілкіндірген қазақ қыздары мен ұлдарының рухына,ерлігіне деген тағзым,құрмет. Ендеше сол желтоқсанның оқиғаларындағы шыңдаған, боздақтардың рухын еске алайық
 (1 минут үнсіздік).
4. Ән. Бенйне көрініс «Желтоқсан желі» әні 
Жүргізуші: 
Желтоқсан – заман толғағы байтақ даланың, 
Шарпыған сәті үміт пен күдік қаланың 
Желтоқсан – Қайрат, Ләззат, Сабира 
Құрбаны болған жаланың 
Ал қоғамның адамнан бар ма асылы, 
Кеткенде жоқ құлақтан зар басылып, 
Бұғаудағы боздақтары кете барды
Бірі атылып, ал бірі дарға асылып
Тас еденде жатты қазақ баласы,
Ауырса да, қыңқ етпеді жарасы,
Жараланған жолбарыстай, ышқынып,
Айтып жатты соңғы сөзін ол ащщы
Сұранбады, жалынбады тік тұрды,
Барлық жендет қорықты одан тіксінді,
Тас қорғанда жалғыз өзі жатса да,
Қанышерлер айналада көптін-ді....

Бір қазаққа әлі келмей, жер болып,
Мойындатпақ, бір өлікті тергеулік,
Сенің ісің, сен өлтірдің дегенді,
Артпақты олар, өрен жасқа көлдей ғып ....
5.Тақпақтар: Желтоқсан туралы
Жандос: 
Шектеліп ана тіліміз                                                                                                                           Оқылмай өлең –жырымыз.                                                                                                                     Жабылып жатса мектептер                                                                                                                         Жадырар қалай күніміз.  

Тарылып жатса даламыз,
Қайтып біз тыныс аламыз?
Қақымыз да жоқ айтуға
әділет қайдан табамыз?
 
Жібердік еркін ат басын,
Қиянат жанға батпасын.
Тоқырау таңын күйреттік,
Деп: «Теңдік күні батпасын!»
Жамиля:                                                                                                                                                                   Жас арудың жанарында – Желтоқсан, 
Қанды ғасыр табанында – Желтоқсан. 
Қаралы өмір қайыстырған халқымның, 
Қара тұман қабағында – Желтоқсан. 
Жауыздықты жасқаған да – Желтоқсан, 
Жаңа ғұмыр бастаған да – Желтоқсан. 
Жазықсыздың көз жасына жуынып, 
Абақтыға тастаған да – Желтоқсан. 
Намысымның шырағы да – Желтоқсан, 
Сұрқай өмір сынағы да – Желтоқсан. 
Жігіттердің ұраны да - Желтоқсан, 
Жаңа күннің шуағы да – Желтоқсан
Жүргізуші :                                                                                                                                                    Желтоқсанда шындық жырын шырқаймын деп шарқ ұрдың, 
Желтоқсанда егеменді ел болсақ деп талпындың. 
Кеудеңде әлі сызы жатыр сол кездегі салқынның, 
Айналайын, айналайын жас қайраты халқымның. 
Темір қолдар қуатты еді алқымыңды қаусырған 
Намысыңды жықпай өттің нәубе, дүлей маусымнан. 
Жалғыз қалған шақтарымда жігер алдым бойыма 
Түрме торын жарып шыққан сенің қайсар даусыңнан. 
Өсер елдің қай сәтте де бірлік болмақ қалауы, 
Лаула, лаула, желтоқсанның мұзға жаққан алауы. 
Өздеріндей ер намысты жас өркені бар елдің, 
Ешқашанда еңкеюге тиісті емес жалауы! 
 
Қазір бұл күн Қазақ халқы үшін ұлы күн, әрі қайғылы, әрі  
бақытты күн. 1986 жылғы желтоқсан оқиғасы Қазақ  
халқында бұрын болмаған ең ауыр да, әділетсіз көтерілістің 
бірі.  Енді міне, осы Желтоқсан көтерілісіне қатысқан  
ағаларымыз бен апаларымыз үш ғасырға жуық уақыт  
бойы армандаған тәуелсіздікке қол жеткізді. 
6. Көрініс. 
(Сахнада Кайрат жеңгесі екеуі шай ішіп отырады.Екі милиция кіріп келеді.) 
Милиция: Біз органнан келдік. Қайрат Рысқұлбеков деген азаматты  
тұтқындауға келдік. Прокурордың санкциясы бар. Міне! 
Жеңгесі: Қайрат, бері кел. 
Милиция: Тез жинал, бізбен бірге кетесің. 
Жеңгесі. Ойбай-ау бұларың не? Жұдырықтай баланың не жазығы бар 
еді? Әке-шешесіне не бетімізді айтамыз. 
Милиция: Жеңеше, сабыр етіңіз! Бұл жігіт бір төбелеске қатысыпты.  
Анық – қанығын тексерген соң қайтарып жібереміз. 
(Осы кезде Қайратты милиционер алып кетеді.) 

Ермұхаммед:                                                                                                                                                                 Тұрса да биік өр басын, 
Қазаққа бақыт орнасын. 
Сексен алтыншы жылғыдай, 
Желтоқсан желі болмасын! 
Күн кешіп лапылдаған жастарым, 
Дүрліктірді желтоқсанның аспанын. 
Жерді, дінді, тілді баба дәстүрін 
Қорғау үшін көтерді олар бастарын.  
Жүргізуші :                                                                                                                                                                               Алаңға шығып өз ойларын айтуға тырысқан қазақтың өрімдей қарусыз жастарына солдаттар мен милиция қызметкері қарсы қойылды. Қыз жігіттерді аяусыз таяққа жықты, түрмеге қамады. Ербол, Ляззат, Сабира сынды жаңа ғана бүршік атып келе жатқан тал шыбықтай жастарымыздың өмірін үзді. 
7. Ән. Жанель. 
Жүргізуші: 
Иә, ізгілік атаулыдан күдер үзіп, ең соңғы үміті, бар сенімі күйреген, рухани езілген балаң жігіт Қайрат. Қайрат есіл ер көзі тірісінде жазған өлеңдері адам жүрегін тебірентеді. 

8. Көрініс. Түрме іші.
«Менің тағдырым».
Өмір бойы жолым болып көрмеді, 
Жылап келем бұл дүниеге келгелі. 
Қайғы шаңы басты менің денемді, 
Түспейді шаң сілкінсем де мен енді. 
Жолдаған сәлемімді дос алмады, 
Шын ба екен-ау тас керең боп қалғаны. 
Айта берем, айта берем қайбірін, 
Ауыр менің, ауыр менің тағдырым. 
Тағдыр мені аямады, қорлады, 
Жалынсам да, жыласамда болмады. 
Қараңғы өмір бақытым жоқ, жоқ менің, 
Армандаған ақ сәулеге жетпедім. 
Көрініс:   «Қайраттың жауабы»          
(Түрме іші,қолында қағазы бар Қайрат отыр. Қинала отырып,түрме жыры өлеңін оқып
шығады. Содан кейін қатты шаршап ,былай дейді.)
Қайрат: Уһ, әбден шаршадым ау,жүйке тамырым жұқарды ғой ! Қайран бостандық!
Кезекші:        Заключенный Рысқұлбеков на допрос!Қайратты алдына салып, тергеу бөлмесіне әкелді.
Тергеуші:      Айыпкер Рысқұлбеков! Сен Мир мен Сәтбаев көшелерінде жасақшыларды көрдің бе?
Қайрат:         Егер ол көшеге бармасам, оларды қайдан көрейін?
Тергеуші:      Сенің ұрып жатқаныңды біреу көріпті ғой.
Қайрат:         Олай болса мені сол адаммен беттестір.Бұл өтірік жала!
Тергеуші:      Ах, ты декабрист несчастный! Я тебя покожу өтірікті жала дейді еще. (Ұрып соғады. Есінен танған Қайраттың бетіне су шашады)
Тергеуші:      Әй Рысқұлбеков! Сен Савицкиді өлтірдім деп мойныңа ала сал.Сонда сенің жазаң жеңілденеді.Егер сен Савицкиді өлтіргеніңді мойындасаң әкеңе тиіспейміз.Әйтпесе әкеңді де.
Қайрат:         Жолдас тергеуші!Бұл жала ғой!Өлтірген адамды өтірік өлтірдім деп қалай мойындаймын?Туған адам түгіл, тышқан да өлтіріп көргенім жоқ қой.
Тергеуші:      Заключенный Рысқұльеков!Сен ақымақ болма! өлтірдім деп мойында.Бұл бір.Сен әкеңнен 4000 сом алып, мына менің жұмсақ алақаныма сал, бұл екі.Түсіндің бе мақұлық?
Қайрат:         Жолдас тергеуші!Ауылда өз күнін әзер көріп отырған ата-анамды ақша деп қинағым келмейді және неүшін төлеуім керек?Не үшін?Ешқандай қылмысым жоқ қой.
Тергеуші: Әкетіңдер, құртыңдар, атыңдар!  
Қайрат: 
Тоқта! Айтар сөзім бар. 
Күнәдан таза басм бар, 
Жиырма бірде жасым бар. 
Қасқалдақтай қаным бар, 
Бозторғайдай жаным бар. 
Алам десең алыңдар. 
Қайрат деген атым бар,  
Қазақ деген затым бар. 
«Еркек тоқты – құрбандық Атам десең атыңдар. 

 Қайрат:
Шыңғырдым да, шындықты айтып жаңғырдым,
Кете бардым жетегінде тағдырдың.
Бірге өткізген студенттік шақтарды,
Хош аман бол,
Оралам ба, жан құрбым?!
Атам десең атыңдар. 
(Қайратты кісендеп алып кетеді.) 

Жүргізуші: 
Пешенесіне жазылған азғана ғұмырдан соңғы сағатына дейінмынау алдамшы дүниеден рахым күтіп, күдерін үзбеген сұңғыла жігіттің көңілі кім үшін, не үшін мерт болуға тиіс екенін сезе бастаған тәрізіді.
Оған бағыттылған оқ кәдімгі қылмыскерге емес, тығырыққа терілген қоғамның бар шындығын басқаша түсінетіндерге, яғни саяси “Саяси көз қарастыларға” арналған оқ еді.Қайрат болмаған күнде де алаңда ұсталған жігіттің бірінші нөмірі “ұлтшыл” атанып, осы келуі ғажап емеспін.
 Жүрргіуші: Иә, ізгілік атаулыдан күдер үзіп, ең соңғы үміті, бар сенімі күйреген, рухани езілген балаң жігіт.
    Жел кірді көңіліме жиырма бірде
    Айдады ерікке қоймай несібе
    Желпілдеп, желдім неге несіне
    Түседі ау адасқаным енді есіме-, деп қатты тарыққан, қайсар рухты қазақ жігіті еді. Өкінішке орай 1988жылы 13 мамырда Семей түрмесінде ҚР 21 мамыр күні таңда өмірден өтті. Қанаты қайырылып, жарық күнімен мәңгі қоштасты. Есіл ер көзі тірісінде шындыққа жете алмай қапында жер жастанды.
 
Озбырлық күшпен тұншығып,
Үміттің оты өшкен күн.
Жанына таппай бір шындық,
Ер Қайрат қыршын кеткен күн.
Қайғы езіп елдің еңсесін,
Жаңшыды‑ау жанды батпан мұң.
Енді қайтіп келмесін
             Президенттің жарлығымен 1996жылы 9 желтоқсанда Қайрат Ноғайбайұлы Рысқұлбековке “Халық қаһарманы” атағы беріліп, айрықша ерекшелік белгісі мен “Алтын жұлдыз” тапсырылды. Сабира,  Ләззат,  Ерболға  “Ақтау жөніндегі анықтама”  қағаздары берілді. Халқымыздың егемендігі жолында құрбан болғандарын дәлелдеп, оларды барынша, ақтау үшін барынша күрескен қайсар азаматтарымыз:   Мұхтар Шаханов, Хасен Қожа-Ахмет сынды ағаларымды көп еңбек етті.
  
Осы көтерілістің арқасында 1991 жылы еліміз өз алдына егемендік алып, тұңғыш президентімізді сайлап, тәуелсіз ел болдық.  ХХІ ғасыр білім ғасыры.ХХІ ғасырлардың біздің халқымызға сыйлаған ғаламат оқиғасы мемлекеттің тәуелсіздігі.  Алға қойған мақсатымыз, өткенімізді білетін, бүгінгіні түсінетін, ертеңімізге сеніммен қарайтын азамат болу. Енді ең басты бақытымыз тәуелсіздік шежіресіне көз жіберейік. Тәуелсіздік - ел мұраты. Бұл біздің ұлан байтақ теңіздей Қазақ тарихының басынан кешкендерінің тамшысы ғана болса да, осы 24жылда Қазақстанның дамып өркендеуін жылдармен өрнектейміз. 

9. Жылдар тізбегі 
1-оқушы: 1991 жылы Тәуелсіз Қазақстан елі тұңғыш рет Н.Ә.Назарбаевты президент етіп сайлады. 
Далада думан, қалада думан жыр бүгін.                                                                                                                                Ғасыр бойы аңсай күткен бұл күнім.                                                                                                                                    Жасай бер, жаса асқардан аса әрқашан,                                                                                                                      Кеудеме әкеп қалдырған бақыт, бұлбұлым.                                                                                                                           Тәуелсіз Қазақстаным! 
2-оқушы: 1992 жылы  4-маусымда Қазақстан Республикасының Елтаңбасы, әнұраны, туы туралы заң қабылданды.                                                                                                                                                 Өзіңдікі туыңда                                                                                                                            Отпен ауа суыңда                                                                                                                      Жаса Қазақстаным!                                                                                                                                 Белді бекем буында           
3-оқушы : 1993 жылы 30 тамызда Қазақстан Республикасының Конституциясы қабылданды. 15 қарашада төл теңгеміз алғаш рет айналымға түсті.                                                                                                                                               4-оқушы : 1994 жылы Ғарышта қазақтың екінші ғарышкері Т.Мұсабев көк байрақты желбіретті. 
5-оқушы і: 1995 жылы ұлы Абайға 150 жыл толды. 
6-оқушы : 1996 жыл Жамбыл жылы. Тәуелсіздік монументі орнатылды. 
7-оқушы : 1997 жылы «Қазақстан – 2030» стратегиясы қабылданды. 
Жүргізуші: 1998 жылы Ақмола атауы Астана деп өзгертілді. : Астанада алғаш рет Бәйтерегіміз салынды. 
1999жыл Қорқытқа 1500 жыл тойын Қызылордада тойладық.                                                                  2000жылы – Мәдениетті қолдау жылы. 
2001 жылы 18мамырда – Күлтегін ескерткішінің көшірмесін И.Тасмағамбетов Астанаға әкелді. 
2002 жылы – Денсаулық жылы. 
2003-2005 жылдары Ауыл жылдары                                                                                 2006жылы - Сыр елі өнер ордасы 
2007жылы төл теңгеміз жаңа түрмен айналымға түсті. 
2008жылы Қазақстанның бас ордасына Астанаға 10 жылдығы 
2011 жылы Тәуелсіздігіміздің 20 жылдығын тойладық тойланды. 
10.Ән: «Жаса, Қазақстан»
11.Тақпақтар 
Ихсан. 
Алтай 
12. Би. Айсұлу . 
13. Тақпақтар 
Алмас.
Нұртай 
Қазақ дейтін менің бір елім, 
Жатыр алып жарты дүние әлемін. 
Бұл даланы анам жаспен суарған, 
Бұл далаға жылап келіп қуанған, - деп Қасым Аманжолов ағамыз жырлағандай, кең байтақ жерімізде Қазақ халқының басынан не өтпеді десеңізші. Талай қиындықты бастан кешірсе де, ешқашан мойымай, күресе білді. Азаттық таңы туатынына кәміл сеніп, үміттерін үзбеді. 

Сол күндер ғой жүректің аңсағаны, 
Соған шөлдеп, шөліркеп тамсанады, 
Өкініш пе, білмеймін қуаныш па
Өз - өзінен жүрегім ән салады.
Қазақпын, еңселі елмін егеменді, 
Кеңейттім кең әлемге керегемді. 
Мұхиттың ар жағында жатқан жұрттар 
Таныды тепе - тең деп тереземді. 
Қазақпын, қойнауы - құт, жері - дархан, 
Әнімді бес құрлықтың бәрінде айтам. 
Барлық ұлттың басын қосты бұл достық
Ұлы достық Нұрлы достық
Күн достық Достық деген қасиетті ұранға
Кең даланың жүрегі де үн қост                                                                                    

Нұртай                                                                                                                                 Қасиетті Қазақстан мекенім, 
Ақиқаттың алтын бесігі екенсің. 
Елім, жерім, Отаным – бақ - дәулетім, 
Болашағым, өнер - білім, өркенім.

Бейбіт өмір тілеймін мен халқыма 
Туған тілім шұбарланба жарқыра 
Тарихымызда таланттылар көбейсін
Бас иемін ата баба рухына.

Хор.  Көк тудың желбірегені. 

Кең байтақ, көз жетпейтін жерім менің 
Таулы орман, жасыл жайлау көлім менің 
Бүгінде бар әлемге даңқың жетті 
Тәуелсіз Қазақстан – елім менің 

   Міне, балалар, Бүгінгі таңда Қазақстан тәуелсіз мемлекет. Біздің өзіміздің жалауымыз, елтаңбамыз, әнұранымыз бар. Сендер Отанымыздың болашақ ұрпақтарысыңдар.  Егеменді Қазақстанымыз тәуелсіздік алғанына биыл 20 жыл толып отыр. Бұл елеулі мереке. Осы мерекені жақсы оқумен, үлгілі тәртіппен қарсы алайық! Өз еліміз бен жерімізді көркейтіп, Қазақстаннның намысын қорғайтын келешек ұрпақ- сендерсіңдер. 

Тәуелсіздіктің түп тамырына желтоқсан оқиғасының тікелей байланысы бар екеніне ешкім дау айта қоймас. Десек те, 1986 жылдың қайғылы желтоқсаны бір күнгі немесе бір жылғы наразылықтың көрінісі болмаса керек. Бүгінде 1986 жылы болған Желтоқсан оқиғасына 29 жыл  толуда. Ел іргесі тыныш, халқымыз бай-қуатты болсын! 
